
«Мағжан  жырларындағы табиғат көрінісіндегі ерекшеліктері»

      «Мен Ұлы адам деп адамзатқа ұлы - ұлы еңбек еткендерді атаймын» деп француз философы және ағартушы жазушысы Франсуа Вольтер айтып кеткен. Мен осы нақыл сөздерімен толық келісемін. Шынымен, адамзатқа ұлы еңбек еткендерді ғана «Ұлы адам» деуге болады. Ал енді, қазақтың ұлы адамдары да аз емес екенін де айтқым келеді. Абай, Шәкәрім,Жамбыл, Мағжан және тағы көптеген есімдер еске түсе кетеді. Жаза берсем, қағаз жетпейді-ау! Мен нақты айтқанда,  қазақтың «Күннен туған баласы» Мағжан Жұмабаев туралы айтайын деп едім осы жолы. Мағжан ағамызды қазіргі кезде барлығы таниды және оның шығармашылығын да оқиды. Бұл кісінің ақындық жаратылысын жай сөзбен жеткізу оңай іс емес. Шын айтсам, қиналып та қалуымыз мүмкін. Қаншалықты біз Мағжан Жұмабаевты білеміз? Осы сұраққа да бірден жауап беру оңай емес-ау. Күннен күнге біліп және оқыған сайын тағы да білгім келіп тұрады. Ал сендер ше? Сендерде қандай сезім? Бұл кісінің өлеңдері оттай лаулап тұр ғой! Ал «Мен жастарға сенемін» деген өлеңіндегі сөздері ше? Бірінші рет оқыған кезде көзімнен жас аққан...жанымды баулап алған өлеңдерінің бірі еді. 
    «Әсем ырғақ та, сыршыл поэзия да, сезімді жырлар да, нәзік бояулар да Мағжан поэзиясынан табылары хақ» - деп жазушы әрі академик Рашит Әл-Карени (Каренов) айтқан сөздерді еріксіз еске түседі. Иәәә, сөз жоқ...дәл солай. Мағжан Жұмабаевтың поэзиясы қазақ әдебиетінің биік шоқтығы десек те болады.
    Мағжан ағамыздың поэзиясы теңіздей терең. Тақырыптары әр алуан десек те қателеспеймін. Мағжан  жырларында табиғат көрінісі ерекше орын алады. Оның өлеңдерінің өзі біресе найзағай жарқырағандай, біресе жаңбырдан кейін алтын күн шыққандай, біресе қыс түскендей. Ал кейде көктем басталғандай. Жазушы,кинодраматург Айгүл Кемелбаева апамыз осылай жазған: «Мағжанның суреткерлік құбылысын тануға әдемі, салтанатты теңеулердің бәрі тарлық қылып, адыра қалатын тәрізді. Мағжанның көркемдік көкжиегі Тайбұрылдың шабысындай. Оның күн дидарлы нұрлы өлеңдерінің жалғаны, осалы жоқ, құдды табиғат стихиясындай». Бұл сөздер қанатты сөздер сияқты маған. Шынымен, Мағжан мен табиғат үндесуде.                                                                                                              

   Мағжан Жұмабаев қазақ әдебиетіне мол үлес қосып, Ұлы адамдар қатарынан алтын орын алатыны бәрімізге мәлім деп ойлаймын. Әттең-ай, әттең...осындай керемет жандар аз ғұмыр сүргені өте өкінішті. Олар өмірлерін көбірек сүргенде, қаншама биік шыңдарға жетер еді-ау! Бірақ айтқанмен, артқа уақыт қайтпайды ғой. Уақыт – өзен. Тоқтамай кете береді. Сондықтан айтарым, осы бар қалған асыл мұраларымызды сақтап қалайық! Осындай Ұлы адамдардың атын есімізден шығармайық!  Арттарынан қалған іздерді жауып тастамайық! Керісінше, жалғастырайық! Өзіміз өлеңдерін оқып, басқаларға үлгі болып, ұсынайық!

